
· Atvinnuástandið á svæðinu: Atvinnuleysi á Vesturlandi mældist 5,8% í nóvember, alls voru 555 manns skráðir atvinnulausir í lok mánaðarins. Hrun hefur orðið í byggingageiranum. Ástandið er einnig mjög slæmt í verslun og þjónustu. Á móti kemur að ferðamannatímabilið hefur verið að lengjast en það hefur komið sér einna best fyrir Snæfellsnesið og Borgarfjörðinn. Ástandið er verst næst höfuðborgarsvæðinu en batnar eftir því sem fjær dregur. Einna best er ástandið í Dalabyggð enda var það sveitarfélag að mestu laust við þensluáhrifin fyrir kreppuna. Vissulega þarf að hafa í huga að í hinum fámennu byggðarlögum er atvinnulífið tiltölulega einhæft og lítið má út af bera til að ástandið versni skyndilega. Nokkrar vonir eru bundnar við byggingu sólarkísilverksmiðju á Grundartanga. Það er athyglisvert að um þessar mundir er Norðurál á Grundarfirði að auglýsa eftir fólki til starfa; einnig að á Snæfellsnesi hefur ekki gengið vel að fá fólk til starfa í fiskvinnslu.        
· Vinnumarkaðsaðgerðir á svæðinu: Almennt má bæta þjónustu Vinnumálastofnunar við atvinnulausa á svæðinu, t.d. hvað varðar skráningu, útskýringar á greiðsluseðlum og ýmsa aðra þjónustu. Í Borgarbyggð sinnir Stéttarfélag Vesturlands skráningu fyrir Vinnumálastofnun. Þar er gott samstarf við símenntunarmiðstöðina á svæðinu.  Þeir sem misst hafa vinnuna eru í auknum mæli að nýta sér ýmiss konar menntaúrræði. Stéttarfélag Vesturlands gerði tilraun með að hafa opið hús fyrir atvinnulausa en fáir mættu. 

· Vinnumarkaðsráðið á svæðinu: Meðal verkefna sem sem ráðið hefur komið að má nefna: Könnun á stöðu ungs fólks á vinnumarkaði, þróun starfsendurhæfingarúrræða á svæðinu, ráðningu pólsks túlks á Vinnumálastofnun Vesturlands og stofnun frumkvöðlasmiðju fyrir ungt fólk. Fjármunir ráðsins hafa m.a. verið notaðir til að styðja verkefni tengt „söguferðamennsku“. Reynslan af starfsemi vinnumarkaðsráðsins á svæðinu virðist vera frekar jákvæð. 

